
Konferenca Ndërkombëtare "Ndërtimi i qendrueshmërisë së ekosistemeve ujore nëpërmjet 

njohurive shkencore"

Universiteti i Elbasanit “Aleksandër Xhuvani”, në bashkëpunim me Universitetin e Salentos, Itali dhe Revistën
Ndërkombëtare Aplikimi Mjedisor dhe Shkencor, organizuan Konferencën Ndërkombëtare “Ndërtimi i
qendrueshmërisë së ekosistemeve ujore nëpërmjet njohurive shkencore”. Për dy ditë rradhazi, akademikë nga
vendi dhe bota, prezantuan rezultatet e punës së tyre hulumtuese, shkëmbyen mendime, këndvështrime e ide të
reja kërkimore shkencore. 

Rektori i Universitetit të Janinës

vizitë në Universitetin e Elbasanit

Rektori i Universitetit të Elbasanit Prof. Dr.
Skender Topi, mirëpriti rektorin e Universitetit
të Janinës Z.Triantafyllos A.D. Albanis. 
Në kuadër të këtij takimi të frytshëm,
mundësuar nga Ambasada Greke në Tiranë,
ishte angazhimi mes dy institucioneve, për
bashkëpunime afatgjata në fushat me interes
të përbashkët. Takimi mes dy rektorëve u
përmbyll me dhënien e emblemës së
universitetit në shenjë falenderimi dhe
bashkëpunimi reciprok. 

Agjencia e Sigurimit të Cilësisë në
Arsimin e Lartë (ASCAL), në
bashkëpunim me Universitetin e
Elbasanit, “Aleksandër Xhuvani”, zhvilloi
takimin trajnues me grupet e punës,
personelin akademik dhe drejtoritë
përkatëse të UE-së.

Agjencia e Sigurimit të Cilësisë

në Arsimin e Lartë (ASCAL)

Trajnim me studentë

Zhvillohet në Universitetin e Elbasanit
"Aleksandër Xhuvani", trajnimi 2 ditor 
 për studentët "Fuqizimi i të rinjve pas
pandemisë: Sfidat dhe mundësitë".
Projekti ka si qëllim të përgjithshëm
rritjen e kapaciteteve të të rinjve për t’u
përballur me ndryshimet e tregut të
punës pas pandemisë Covid-19.

Në Universitetin e Elbasanit "Aleksandër Xhuvani", janë prezantuar raportet e para shkencore të projekteve fituese të
Programit Kombëtar të Kërkimit dhe Zhvillimit (PKKZH), në fushën e mësimdhënies dhe biznesit. 

Ky aktivitet u fokusua në rëndësinë e rritjes së pjesëmarrjes dhe cilësisë së kërkimit shkencor, rritjen e projekteve kërkimore
me në fokus bashkëpunimet që kontribuojnë në zhvillimin akademik dhe që adresojnë çështje të zhvillimit ekonomik. Prej
vitesh Universiteti i Elbasanit, ndjek një strategji të suksesshme të ndërkombëtarizimit, duke ndërmarrë një sërë iniciativash
me në fokus studentin dhe personelin akademik. 

Në Universitetin e Elbasanit "Aleksandër Xhuvani", u prezantua
programi ndërkombëtar i bursave Chevening ofruar nga qeveria e
Mbretërisë së Bashkuar. 
Përfaqësues të këtij programi në Shqipëri, prezantuan
pjesëmarrësit me rëndësinë, mundësitë dhe përfitimet që ofron ky
program për të zhvilluar studimet master në Mbretërinë e
Bashkuar, si dhe modalitetet e aplikimit.  
Bursa financohet nga shteti britanik dhe administrohet nga
Ambasada Britanike në Tiranë. Ky program është për të gjithë ato
kandidatë që shfaqin dëshirën, vizionin, aftësitë dhe që duan të
rriten personalisht dhe profesionalisht.  
Për më shumë informacion mbi aplikimin:
www.chevening.or/apply 

Programi Ndërkombëtar i bursave Chevening

Programi Kombëtar i Kërkimit dhe Zhvillimit (PKKZH)

Kompania botuese akademike “Elsevier”

Në kuadër të bashkëpunimeve në fushën e kërkimit shkencor,
Universiteti i Elbasanit “Aleksandër Xhuvani”, mirëpriti
përfaqësues të kompanisë botuese akademike “Elsevier”,
Znj.Helena Paczuska dhe Znj.Katarzyna Patyrak, për të
diskutuar me personelin akademik rreth kërkimit shkencor
dhe publikimeve shkencore. 

